
Såbadallamráde
Mij dáhpáduvvá Såbadallamráde tjåhkanimen?
Såbadallamráde giehtadallá kriminála ja sivijla ássjijt.
Kriminalássje: Gå ássje la politidjajda diededuvvam, gånnå sån gut la guoddaluvvam la miededam ietjas vigálattjan, ássjeguoddalimoajválasj la gávnnam ássjev hiebalgissan Såbadallamrádáj ja gájka gudi li oassen ássjes li dåhkkidam æjvvalit.

Sivijla ássje: Ássje mij ij la politidjajda diededuvvam, Ássjeguoddalimoajválasj la ássjev hilggum, jali rijdo ulmutjij gaskan priváhta ássjij badjel, ja gájka gudi li oassen ássjes li dåhkkidam æjvvalit.
Såbadallamráde tjåhkanibme, lehkus dal kriminála- jali sivijlaássje la oassálasstij dárboj, juorrulimij ja vuorddemusáj duogen. Tjåhkanime li iesjmiellusattja, ja oassálasste bessi tjåhkanimes gæssádit vájku goassa.
Mij dáhpáduvvá tjåhkanime åvddåla?

Såbadalle válldá aktijvuodav oassálasstij åvddål tjåhkanime váj tjielgat duov dáv dárbov, oassálasstet tjåhkanibmáj gárvet ja mierret goassa såbadallamtjåhkanibme galggá liehket.
Jus oassálasste li vuollel 18 jage,  æjgát jali åvdåstiddje hæhttu dåhkkidit majt sjiehtat såbadallamtjåhkanimen. Oassálasste guorrasi jali e guorrasa muhtem sjiehtadussaj. Sjiehtadusán máhttá liehket muhtem lágásj mákso, barggo jali ietján mákson. Oassálasste bierriji såbadallamtjåhkanime åvddåla ájádallat majt sihti fáron dákkir sjiehtadussaj.
Mij dáhpáduvvá tjåhkanimen?

Såbadalle dahkamusá
Såbadalle dahkamusá la dahkat jasska sajev oassálasstijda boahtet, vájku rijddali, ja viehkedit oassálasstijt sijá vásádusájt bágoj subtsastit. Åvddål oassálasste rijdo birra giehttogåhti, såbadalle diedet gåktu Såbadallamráde tjåhkanibme doajmmá ja oassálasstij rålla.
Váj sjiehtadus galggá dåhkkiduvvat, de såbadalle dasi hæhttu guorrasit.
Såbadallen la riektá ja vælggogisvuohta hilggot sjiehtadusáv mij avta oassálasstev ilá åvdet jali ij la vuogas ietjá ájnas siváj diehti.
Såbadalle la bieledis ja sujna l sjávodisvuodavælggo.
Kriminalássje
Tjåhkanimen bessi oassálasste ietjasa vásádusáj, reaksjåvnåj ja dåbdoj birra dan gáktuj mij la dáhpáduvvam. Oassálasste – ja ij såbadalle – galggi sjiehtadusá sisanov dahkat. Gájka oassálasste bessi oajvvadit majt sjiehtadus galggá sisadnet. Oassálasste vuollájtjálli tjálalasj sjiehtadusáv. Jus akta oassálasstijs la vuollel 18 jage de æjgát jali åvdåstiddje hæhttu aj vuollájtjállet.

Jus sjiehtadusán la tjuovvolimájgge, de bessi oassálasste sjiehtadusás gæssádit guovte vahko sisbielen jus juojddá sáŋart.
Sivijla ássje
Tjåhkanimen bessi oassálasste ietjasa vásádusáj, reaksjåvnåj ja dåbdoj birra dan gáktuj mij la dáhpáduvvam. Ij gájbbeduvá tjálalasj sjiehtadus, valla vuogas la dahkat tjálalasj sjiehtadusáv váj dokumentieri masi oassálasste li sjiehtadam.
Jus oassálasste sihti de bessi gæssádimbiejvev sjiehtadit, váj bessi sjiehtadusás gæssádit. Jus akta oassálasstijs la vuollel 18 jage de æjgát jali åvdåstiddje hæhttu aj vuollájtjállet.
Jus tjálalasj sjiehtadusáv dahká de Såbadallamráde aj bæssá ássjev tjuovvolit.
Mij dáhpáduvvá tjåhkanime maŋŋela?

Kriminalássje
Såbadallamráde sáddi moattedimev sjiehtadusás ássjeguoddalimoajválattjajda. Jus sjiehtadusán la ájggemierre, de sån gut la ássjev diededam galggá Såbadallamrádáj diededit gå ájggemierre la ålliduvvam. Ássje giddiduvvá gå sjiehtadus la tjuovodum.
Ássjeguoddaliddje aj båhtusav oadtju. Jus sjiehtadus ij la tjuovodum, de bæssá politiddja ássjev vat rahpat ja árvustallat ietjá stráffamærrádusájt.
Kriminalássje ma Såbadallamráden tjoavdeduvvi e boade politiddjaregisstarij valla li politidja duodastusán buorre ulmutjahttemis guovte jahkáj. Guovte jage maŋŋela váldeduvvá ássje ierit jus ietjá ássje e boade daj guovtij jagij nalluj.
Sivijla ássje
Jus sjiehtadusán la ájggemierre, de sån gut la ássjev diededam galggá Såbadallamrádáj diededit gå ájggemierre la ålliduvvam. Ássje giddiduvvá gå sjiehtadus la tjuovodum.
Jus sjiehtadusá e tjuovoduvá de Såbadallamráde oassálasstijs gatját jus sihti ådåsit sjiehtadallat.

